
SEORANG wanita yang melontarkan 
kata-kata hina dan cabul berbaur perkau-
man kepada seorang wanita lain dalam bas 
selama lebih tujuh minit, dihukum penjara 
empat minggu semalam.

Mahkamah diberitahu Siti Ai’sha Jaffar, 
40 tahun, memanggil mangsa, Cik Dan-
aletchmi Selvam, 33 tahun, “orang India 
bodoh” dalam kejadian tanpa sebab itu.

Wajah Siti Ai’sha, yang tidak diwakili 
peguam dan tampil melalui pautan video 
berkerut dan dia menundukkan kepalanya 

sedang dua klip video kejadian itu dimain-
kan dalam mahkamah.

Dalam menjatuhkan hukuman pencega-
han, Hakim Daerah Tan Jen Tse berkata ba-
hawa “tidak mungkin kesalahan (seperti) 
ini… dapat diterima dalam masyarakat ki-
ta”.

Mahkamah mendengar bahawa kejadi-
an itu berlaku pada 3 September tahun lalu 
sekitar 9.30 pagi selepas mangsa menaiki 
khidmat bas 182 dari Pusat Pemeriksaan 
Tuas.

Beliau sedang mendengar lagu meng-
gunakan fon telinganya apabila beliau meli-
hat Siti Ai’sha menunjuk dan merenung be-
liau.

Dalam dua klip video yang dimainkan 
dalam mahkamah, yang dirakam mangsa, 
Siti Ai’sha dilihat membuat gerak isyarat 
dan menjerit pada wanita itu, dan memang-
gilnya “minoriti”.

Dalam klip pertama selama 15 saat, dia 
boleh didengar berkata:  “Hati kau pun 
hitam… semuanya hitam”, dan dalam klip 
kedua selama empat minit dan 21 saat, dia 

berkata: “Orang India bodoh… kau orang 
India, punyalah hitam… Aku benci kulit 
kau… Aku tak suka muka kau”.

Selepas  merakam tertuduh  sebentar,  
mangsa bersemuka dengan Siti Ai’sha dan 
bertanya kepadanya apakah ada sesuatu 
yang salah, tetapi Siti Ai’sha terus mem-
buat  komen  terhadapnya,  kata  pihak  
pendakwa raya.

Mangsa kemudian menghubungi polis 
dan meminta pemandu bas supaya berhen-
ti dekat Singapore Discovery Centre.

Timbalan Pendakwa Raya Kwang Jia 

Min berkata serangan itu “tidak diberang-
sangkan langsung (dan) ditujukan pada 
warna kulit mangsa”, dan menggesa mah-
kamah memberikan hukuman pencegah-
an, sambil merujuk kepada kejadian kata-
kata berbaur perkauman yang dibuat di 
tempat awam baru-baru ini.

Bagi mengungkapkan kata-kata dengan 
niat sengaja untuk melukai perasaan aga-
ma atau kaum mana-mana individu, Siti 
Ai’sha boleh dihukum penjara sehingga 
tiga  tahun,  dikenakan  denda  atau  
kedua-duanya.

SEKITAR 297,000 pelajar akan meneri-
ma dos vaksin Covid-19 pertama sebelum 
sekolah dibuka semula Isnin ini.

Ini berdasarkan lebih 310,000 pelajar 
yang telah membuat janji temu vaksinasi se-
jak 1 Jun lalu, kata Kementerian Pendidikan 
(MOE) dan Lembaga Peperiksaan dan Pe-
nilaian Singapura (SEAB) dalam kenyataan-
nya semalam.

Bilangan pelajar itu adalah sekitar 90 pe-
ratus daripada pelajar yang layak mendapat-
kan vaksinasi. 

Dalam kenyataan itu, MOE dan SEAB ju-
ga berkata semua calon dan pemeriksa bagi 
Peperiksaan Tamat Sekolah Rendah (PSLE) 
dan GCE perlu memakai pelitup pembedah-
an sewaktu peperiksaan lisan untuk menge-
hadkan risiko jangkitan Covid-19, antara be-
berapa langkah pengurusan selamat diper-
tingkat  yang  bakal  dilaksana  menyusuli  

pengesanan varian koronavirus yang lebih 
mudah berjangkit di sini.

“Oleh kerana ekspresi wajah tidak akan 
diambil kira bagi penilaian itu, calon tidak 
akan berada dalam keadaan merugikan apa-
bila mereka memakai pelitup pembedahan 
sewaktu peperiksaan lisan,” kata MOE dan 
SEAB yang menambah bahawa mereka te-
lah mempertimbang beberapa proses untuk 
memastikan kedua-dua pemeriksa dan ca-
lon boleh mendengar satu sama lain dengan 
jelas. 

Pelajar yang dijangkiti Covid-19, diminta 
mengasingkan diri melalui notis jangan kelu-

ar rumah (SHN) atau perintah kuarantin, 
diberi cuti sakit kerana penyakit pernafasan, 
antara lain tidak akan dibenarkan mendudu-
ki peperiksaan lisan dan kefahaman menden-
gar PSLE dan GCE.

Di samping itu, MOE dan SEAB akan 
mengecualikan dari PSLE topik terakhir bi-
asa atau ‘Common Last Topics’ – iaitu kum-
pulan topik yang telah dipilih lebih awal 
oleh MOE untuk digugurkan jika waktu 
pembelajaran bagi topik-topik itu dianggap 
tidak memadai.

Ini  memandangkan  pelajar  Darjah  6  
mungkin menghadapi gangguan tambahan 
kepada pembelajaran mereka berbanding 

pelajar lain yang akan tamat sekolah kerana 
sebahagian besar mereka masih tidak layak 
untuk vaksinasi Covid-19 disebabkan usia 
mereka, kata MOE dan SEAB.

“Langkah ini bertujuan menyokong kese-
jahteraan pelajar Darjah 6 kita, yang juga 
perlu  membiasakan  diri  mereka  dengan  
sistem  penskoran  Peringkat  Pencapaian  
PSLE yang baru,” ujarnya.

Peperiksaan peringkat GCE tahun ini  
tidak akan terjejas, dengan lebih 90 peratus 
daripada pelajar lebih berusia ini dijangka 
menerima kedua-dua vaksin menjelang bu-
lan Ogos. 

Bagi sekolah menengah, maktab rendah 

dan Institut Millennia, MOE berkata Kegia-
tan Kokurikulum (CCA) secara fizikal akan 
di sambung semula mulai 12 Julai iaitu ming-
gu ketiga Penggal 3 dan bukan pada minggu 
kedua seperti yang diumumkan sebelum ini. 

Bagi sekolah rendah pula, CCA secara fi-
zikal akan sambung semula pada minggu ke-
lima.

Mengulas mengenai langkah-langkah ba-
ru ini, Menteri Pendidikan Chan Chun Sing 
berkata kebajikan dan keselamatan pelajar 
kekal sebagai keutamaan tertinggi MOE se-
dang sekolah dibuka semula secara berta-
hap.

Ini dilakukan menyusuli perundingan ber-
sama pemimpin sekolah dan pakar pendidi-
kan.

“Kami  berharap  langkah-langkah  ini  
akan memberi pelajar kami dan ibu bapa 
mereka lebih ketenangan minda,” ujar En-
cik Chan.

SEKITAR 2,000 kanak-kanak dari kelu-
arga berpendapatan rendah akan men eri-
ma alat elektronik seperti komputer tablet 
dan router internet untuk digunakan bagi 
mengikuti pelajaran dalam talian semasa 
pandemik ini.

Ini selepas SP Group mendermakan $1 
juta untuk melancarkan program SP Kids at 
Heart  baru  yang  bertujuan  menyokong  
pembelajaran kanak-kanak berusia enam 
tahun dan ke bawah yang mengikuti pro-
gram KidSTART, kata SP Group dan Kid-
START Singapore dalam kenyataan bersa-
ma semalam. 

Menerusi program itu, kanak-kanak ini 
akan menerima barang mainan, buku dan 
bahan pendidikan dalam bentuk pek pem-
belajaran  dan  pembangunan  selama  se-
tahun.

Mereka juga akan menerima alat elek-
tronik seperti komputer tablet dan alat peng-
hubung internet wayarles, atau router, bagi 
menyokong pembelajaran mereka di dalam 
talian sewaktu pandemik ini.

Di samping itu,  SP Group juga akan 
menyediakan baucar barangan dapur dan 
pakej bantuan kewangan lain untuk mem-
bantu mengadakan sekitaran pembelajaran 
di rumah yang lebih sesuai bagi kanak-
kanak itu.

Community Chest  akan menguruskan 
derma daripada SP Group itu dan mengagih-
kannya kepada KidStart untuk menyokong 
pakej pembelajaran dan bantuan yang di-
jalankannya.

KidSTART Singapore, yang sebelum ini 
dibawah  naungan  Agensi  Pembangunan  

Awal Kanak-kanak (ECDA), kini adalah se-
buah syarikat terhad tanpa keuntungan.

Antara lain, ia menyediakan program 
pembangunan kanak-kanak serta sokongan 
kesihatan dan sosial kepada keluarga ber-
pendapatan  rendah  yang  mempunyai  
kanak-kanak berusia bawah tujuh tahun.

Dalam ucapannya di majlis maya bagi 
melancarkan program baru itu,  Menteri  
Pembangunan Sosial dan Keluarga Masagos 
Zulkifli  Masagos  Mohamad  yang  juga  
pengerusi Majlis  Growing Together with 
KidSTART berkata, inisiatif Growing To-
gether with KidSTART dilancarkan pada 
2019 untuk membantu mendatangkan ke-
san lebih besar bagi keluarga menerusi ker-
jasama masyarakat dan pemerintah yang 
lebih mendalam.

“SP  Group  telah  menunjukkan  kita  
bagaimana pertubuhan korporat boleh me-
mainkan peranan mereka dalam usaha ber-
sama membina masyarakat yang terus mem-
punyai peluang walau di tengah-tengah pan-
demik, mengekalkan budaya di mana mere-
ka yang dalam kedudukan baik memberi 
sumbangan untuk kebaikan masyarakat. 

“Saya nantikan lebih banyak inisiatif ber-
makna dalam kerjasama kita,” katanya.

Pengerusi SP Group, Tan Sri Hassan Ma-
rican, berkata mereka sedang meluaskan 
pendekatan masyarakat untuk membantu 
kanak-kanak, yang merupakan masa depan 
Singapura.

Beliau berkata program SP Kids at Heart 
memberi permulaan sebaik mungkin kepa-
da kanak-kanak dalam tahun-tahun pem-
bentukan mereka, dengan memberi akses 

kepada bahan pembangunan dan pendidi-
kan yang betul. 

“Ini termasuk alat digital untuk memasti-
kan pembelajaran mereka tidak terganggu 
sewaktu pandemik ini. 

“Untuk ibu bapa, kami mempunyai mat-
lamat untuk melengkapi mereka dengan ke-
mahiran insani untuk membantu mereka 
berhubung  dengan  lebih  baik  bersama  
anak-anak mereka dan menyokong mereka 

dalam pendidikan holistik mereka, ujar be-
liau. 

Cik Shariffah Dayana Syed Hassan Al-
Yahya, yang anaknya, Rumi, tiga tahun, 
mengikuti program KidStart, berkata anakn-
ya menjadi lebih yakin dan berminat mem-
pelajari perkara baru.

“Perkara paling penting bagi seorang ibu 
bapa ialah supaya anak-anak kita membe-
sar dengan baik,” kata beliau.

ESHAHIDA SARHID
sshahida@sph.com.sg 

PEMIMPIN masyarakat dan ke-
manusiaan Abdul Gani Mustafa te-
lah meninggal dunia petang Ahad la-
lu di Hospital Besar Changi.

Allahyarham  meninggal  dunia  
pada usia 83 tahun 

Arwah yang dikenali ramai se-
bagai  A  G Mustafa,  merupakan  
mantan presiden Persekutuan Indi-
an Muslim (FIM) dan juga mantan 
pengerusi  jawatankuasa  penguru-
san Masjid Abdul Gafoor.

Sepanjang hayatnya, Allahyar-
ham merupakan  sebahagian  pel-
bagai  pertubuhan  kebajikan  dan  
tidak pernah lelah melakukan pel-
bagai kerja kemasyarakatan.

Apabila  dihubungi,  Presiden  
FIM,  Encik  Sultan  Mohamed  
Ghouse,  berkata  Allahyarham  
merupakan seorang pemimpin yang 
aktif dan merupakan presiden per-
sekutuan itu,  mewakili  Persatuan 
Rifayee Tariq, dari 2002-2004.

“Sebagai seorang usahawan, be-
liau sering mengimbangi kehidupan 
keluarga dan sosialnya dengan baik.

“Allahyarham  Mustafa  juga  

sering membimbing dan membantu 
para sukarelawan dan pemimpin be-
lia,” kata beliau.

Encik Sultan menambah Allah-
yarham yang pernah menjadi man-
tan pengerusi Masjid Abdul Gafoor, 
telah membuat beberapa sumban-

gan ketara kepada masjid tersebut.
Menerusi kemahirannya dalam 

kejuruteraan sivil, Allahyarham da-
pat mengesan besmen tersembunyi 
dalam masjid itu yang kemudian di-
tukar kepada ruang solat.

“Ini merupakan sumbangan pa-
ling  mulia  dibuatnya  kepada  
masyarakat,” tambah beliau lagi.

Akur, pengerusi  Masjid Abdul 
Gafoor, Encik Paiman Supangat ber-
kata beliau terharu dengan sumban-
gan arwah.

“Sumbangan terbesar Allahyar-
ham Mustapha adalah projek pemu-
lihan Masjid Abdul Gafoor dengan 
tambahan ruang solat di kawasan 
besmen dengan menyediakan lebih 
banyak ruang solat,’’ katanya.

Usaha pemuliharaan Masjid Ab-
dul Gafoor mendapat penganugera-
han bukan sahaja di peringkat se-
tempat tetapi juga antarabangsa.

Ia merupakan masjid  pertama 
memenangi Anugerah Warisan Seni 
Bina Penguasa Pembangunan Semu-
la Bandar (URA).

Masjid tertua itu yang juga meru-
pakan antara monumen negara juga 
pernah dicalonkan bagi anugerah se-
ni bina prestij di peringkat global 
iaitu bagi Anugerah Seni Bina Aga 
Khan 2007.

Lontar kata berbaur perkauman: Wanita 40 tahun dijel 4 minggu

297,000 pelajar terima dos vaksin pertama sebelum sekolah dibuka Isnin

SP Group derma $1j sokong 
pembelajaran kanak-kanak

Pemimpin masyarakat
A G Mustafa meninggal

PEK PEMBELAJARAN: Relawan kakitangan SP, yang juga dikenali sebagai SP Heart Workers, sedang 
menyiapkan barang dalam pek pembelajaran bagi kanak-kanak di bawah program SP Kids at Heart. 
Barang ini termasuk mainan, buku dan bahan pendidikan. – Foto SP GROUP

“SP Group telah 
menunjukkan kita 
bagaimana pertubuhan 
korporat boleh memainkan 
peranan mereka dalam 
usaha bersama membina 
masyarakat yang terus 
mempunyai peluang walau 
di tengah-tengah 
pandemik, mengekalkan 
budaya di mana mereka 
yang dalam kedudukan 
baik memberi sumbangan 
untuk kebaikan 
masyarakat. 
“Saya nantikan lebih 
banyak inisiatif bermakna 
dalam kerjasama kita.’’

– Encik Masagos Zulkifli Masagos 
Mohamad (atas).

BERITA

Calon PSLE, GCE guna pelitup semasa peperiksaan lisan; sebahagian topik digugurkan 
dari penilaian PSLE; CCA fizikal disambung mulai 12 Julai

GUGURNYA PERMATA: Allahyarham A G 
Mustafa yang membuat banyak 
sumbangan kepada masyarakat, 
meninggal dunia Ahad lalu. – Foto FIM

